
Co obxectivo de dar cumprimento ao recollido no artigo 14 dos estatutos 

da Banda de Música Xuvenil de Xinzo, a Asemblea Xeral Extraordinaria celebrada 

o día 10 de marzo de 2018, aprobou por unanimidade o REGULAMENTO DE 

RÉXIME INTERNO da Asociación.  

 

 

Este regulamento desenvolve aquelas materias non contempladas 

directamente nos estatutos da Asociación.  

ESCOLA DE MÚSICA 

1. INTRODUCIÓN 

A Escola de Música de Xinzo existe como tal dende o 1999, ano no que se autoriza a  

súa inclusión no rexistro de Escolas de Música de titularidade privada da Comunidade 

Autónoma de Galicia co código 36024021. As nosas instalación sitúanse no Centro 

Cultural de Xinzo, parroquia do Concello de Ponteareas.  

Nesta escola, a ensinanza organizase por catro niveis máis un nivel avanzado de case 

todas as especialidades bandísticas.  

Definimos “comunidade educativa” como o grupo de persoas composto polo alumnado, 

profesorado, Xunta Directiva, socios/as, pais e nais da Escola de Música de Xinzo. 

O presente regulamento, redactado polo Equipo Directivo da Escola de Música de 

Xinzo (Ponteareas), é un instrumento normativo fundamental derivado do noso 

proxecto educativo, e conten todo o referente á convivencia entre as persoas e 

colectivos no seo da comunidade educativa, así como as actividades que ésta xere.  

A finalidade deste regulamento é contribuír a unha convivencia harmónica da 

comunidade educativa para que todo o alumnado acade a mellor formación posible.   

As normas establecidas neste regulamento establécense a partir dos obxectivos 

marcados na Programación da Escola de Música, destacándose os seguintes: 

- Manter en todo o ámbito escolar un ambiente favorecedor da tolerancia, a 

cooperación e o respeto.  

- Fomentar actitudes de responsabilidade do alumnado.  

Este regulamento é de obrigado cumprimento para todos os membros da comunidade 

educativa. Polo que a Xunta Directiva asegurará a súa máxima difusión, especialmente 

ao inicio das actividades lectivas de cada curso. 

 

2. NORMAS BÁSICAS DE FUNCIONAMENTO 

- En todo momento será norma de actuación fundamental o mutuo respecto entre 

todos os compoñentes da comunidade educativa, en coherencia cos principios 

que definen o ideario do noso proxecto educativo.  

- O respecto a liberdade de conciencia, ideoloxías e demáis liberdades e dereitos 

individuais e colectivos. 

- O dereito á intimidade no que respecta ás crenzas; dereito á reserva de toda 

aquela información de que dispoña a Escola de Música  acerca de circunstancias 

persoais e familiares (sen prexuízo dos deberes de protección establecidos nas 

leis para a salvagarda de menores). 

- A non discriminación, marxinación ou segregación das persoas por ningunha 

causa persoal, social ou económica. 

- Ao comezo de cada curso escolar fixaranse os prezos das diferentes materias da 

Escola de Música.  

- Os cobros realizaran durante a primeira quincena de cada mes mediante 

domiciliación bancaria. 

- A débeda dunha mensualidade causará a baixa do/a alumno/a na Escola de 

Música.  

- Será de obrigado cumprimento os dereitos e deberes do alumnado.  

- A participación de todos os compoñentes da comunidade educativa é un valor 

fundamental que debe impregnar todos os ámbitos da actividade da Escola de 

Música. A tal efecto, especificase a continuación algunhas  das normas de 

funcionamento dirixidas a fomentar a participación: 

 Cada especialidade instrumental terá asignado un titor/a-profesor/a que 

axudará os alumnos e alumnas de dita especialidade a coñecer  a 

estrutura organizativa da escola e os procedementos para a 

participación, e actuará como mediador do grupo sempre que éste o 

solicite de cara a participación na toma de decisións. O titor/a será, así 

mesmo, instancia prioritaria para que as familias acudan a informarse 

e, por tanto, para a implicación destas na vida da escola.  

 O profesorado contará coa estrutura departamental da Escola de 

Música, dirixida polo seu Equipo Directivo, para asegurar a máxima 

participación nas decisións da xestión. O Equipo Directivo da Escola de 

Música é nomeado pola Xunta Directiva da Banda de Música.  

 Organicamente, todos os profesores forman parte do claustro de 

profesorado como membros de pleno dereito. 

 As programacións das especialidades da Escola de Música, tanto 

instrumentais coma grupais permanecerán a disposición de calquera 

membro da comunidade educativa na oficina da Escola de Música, así 

como os libros de actas.  

Tal e como consta no presente regulamento, a Escola de Música disporá de 

autonomía organizativa e de xestión en todos aqueles aspectos que lle afecten 

exclusivamente, cuxas decisións deberán ser ratificadas pola Xunta Directiva da 

Asociación. En calquera caso, deberán rexerse polo proxecto educativo e os  

seus documentos anexos, entre os que se conta o presente regulamento; en 

canto a ordenación académica, o profesorado deberá participar na xestión e na 

elaboración das programacións, asumindo o establecido e acatando as decisións 

do Equipo Directivo da Escola de Música como órgano de goberno.  

- Información: 

 Para contribuír á máxima fluidez e comunicación, a Escola de Música 

disporá de taboleiros de novas tanto na propia Escola de Música coma 

no Centro Cultural onde se alberga. Onde se exporá: 

 Información oficial de interese para o alumnado e as súas 

familias.  

 Información oficial de interese para o persoal laboral, 

profesorado.  

 Información sobre actividades e concertos a realizar. 

 Información sobre actividades de formación do alumnado.  

 Información da Xunta Directiva sobre Asembleas ou outros 

datos de interese para os socios asociados/as.  

Toda comunicación escrita de carácter oficial emitida pola Escola de 

Música deberá recibir o visto e prace da dirección, e gardar unha copia 

no arquivo dixital da Banda de Música Xuvenil de Xinzo (BMXX).  



 
        

        
         BANDA DE MÚSICA XUVENIL DE XINZO 

 

 

 

Sinatura Secretaria    Sinatura Presidente 

 

  Centro Cultural de Xinzo |  36891 Ponteareas (Pontevedra)  | 986642096 – 638245382   |  bandaxuvenilxinzo@gmail.com 

 

- O  coidado das instalacións do centro (aulas, salón de ensaios, oficina, 

auditorio,...) o correcto uso dos bens materiais e instrumentais e o cumprimento 

das normas básicas de uso do material da Escola de Música e de hixiene, 

constitúen compromisos fundamentais de toda a comunidade educativa. 

- Para cada curso escolar, xerarase unha lista de substitución para as 

especialidades musicais que se determinen, co fin de cubrir as posibles 

incapacidades temporais do profesorado que teñan unha duración maior a unha 

semana. 

- O/A Director/a da materia de "Banda Infantil" en caso de ausencia, e sempre que 

non poda cambiar a clase, será substituído puntualmente polo Director ou 

Subdirector/a da Banda de Música Xuvenil de Xinzo, ou polo Xefe de Estudos da 

Escola de Música, sempre que sexa posible. 

 

 

3. DEREITOS E DEBERES  

Dereitos do alumnado 

Ademais dos dereitos fundamentais que a constitución confire a tódalas persoas, a 

Escola de Música garante a cada alumno e alumna os seguintes dereitos: 

- Recibir unha formación musical de calidade. 

- Xornada de traballo musical alcanzable a súa idade e nivel. 

- Confidencialidade sobre os datos persoais de cada alumno e alumna,  tendo de 

obrigado cumprimento os documentos de protección de datos de cada alumno.  

- Contar coas mesmas oportunidades de acceso aos distintos niveis de ensinanza.  

- Participar no funcionamento e nas actividades da escola.  

- Ser informados polo titor/profesor correspondente das cuestións pertinentes sobre 

as actividades que se desenvolvan na Escola de Música durante o curso escolar.  

- Acceder ás instalacións da escola e facer uso das mesmas, baixo a supervisión 

do profesorado, para o correcto desenvolvemento do seu proceso educativo.  



 
        

        
         BANDA DE MÚSICA XUVENIL DE XINZO 

 

 

 

Sinatura Secretaria    Sinatura Presidente 

 

  Centro Cultural de Xinzo |  36891 Ponteareas (Pontevedra)  | 986642096 – 638245382   |  bandaxuvenilxinzo@gmail.com 

 

- Desenvolver a súa  actividade académica en condicións de seguridade e de 

hixiene.  

- Recibir axudas e orientacións precisas para o estudio, en caso de accidente, 

enfermidade prolongada ou outra causa xustificada.  

- Ser informados, a través dos profesores das distintas materias, dos obxectivos, 

contidos e criterios de avaliación de cada nivel,  así coma os contidos mínimos 

esixibles para obter a avaliación positiva. 

- Ser informados ao comezo do curso de toda a programación do curso, dende a 

programación individual de cada alumno ate as actividades a realizar, pasando 

polo calendario escolar que será rexido pola Xunta de Galicia.  

- Todo pai, nai ou titor  legal do alumno/a poderá solicitar unha reunión co 

profesorado no horario que se acorde entre ambas partes.   

- Recibir orientacións acerca das programacións, materias ou ampliación de niveis.  

- Cando non se respecten os dereitos do alumnado ou cando se impida o efectivo 

exercicio de ditos dereitos, a Xunta Directiva adoptará as medidas que procedan 

de acordo coa lexislación vixente. 

- O alumnado que sexa "membro titular" da Banda de Música Xuvenil de Xinzo, terá 

dereito a pagar unha cota reducida.  

Deberes do alumnado 

- Participar na vida e no funcionamento da Escola de Música de Xinzo.  

- A realizar a matrícula durante o período estipulado ao inicio de cada curso 

escolar, para poder iniciar ou continuar os estudos musicais.  

- Asistir a clase e participar nas actividades orientadas o seu desenvolvemento, 

salvo causa xustificada.  

- Respectar os horarios aprobados para o desenvolvemento das materias da 

escola, observando a imprescindible puntualidade 

- Seguir as orientacións do profesorado respecto ao seu aprendizaxe. Respectar o 

dereito ao estudo dos compañeiros/as.  

- Respectar as normas de convivencia do centro, así coma aos compañeiros, 

profesores e normas de uso das aulas e material instrumental.  

Dereitos do profesorado 

Ademais dos dereitos e liberdades que cada profesor e profesora teñen asegurados 

como cidadáns e traballadores pola constitución e as leis, a escola garante os 

seguintes: 

- Respecto á liberdade de cátedra e ao pleno exercicio da autonomía profesional no 

marco do proxecto educativo e curricular da escola.  

- Dispoñer dos materias e equipos do centro para o correcto desenvolvemento das 

materias.  

- Desenvolver a súa actividade profesional nas condicións de seguridade e hixiene. 

- Ser informados dos asuntos que os competen e suxerir cambios ou peticións á 

Xunta Directiva.  

- Solicitar permisos sempre que non altere o funcionamento da escola. 

- Todos os recollidos no Convenio Colectivo dos Traballadores de Ensinanzas 

Musicais. 

Deberes do profesorado 

- Realizarán unha actividade lectiva cuxo número máximo de horas semanais será 

o estipulado pola Xunta Directiva. 

- Participar no funcionamento e nas actividades da escola, tanto audicións como 

cursos ou outras actividades musicais, sempre que sexa posible.  

- Reunirse para a organización do curso e claustros trimestrais.  

- Cumprir integramente  o seu horario laboral.   

- Respectar os horarios aprobados para o desenvolvemento das actividades da 

escola, observando a imprescindible puntualidade. 

- Cumprir  os seus deberes educativos, que se concretan en:  

 Orientar  ao alumnado no seu proceso de aprendizaxe. 

 Informar periodicamente do proceso de avaliación continua.  

 Asegurar o pleno cumprimento dos dereitos e obrigacións do alumnado e 

corrixir en caso contrario.  

 Comprobar a asistencia do alumnado.  

 Acatar os acordos levados a cabo pola Xunta Directiva nas Asembleas 

Xerais.  

 Exercer correctamente as funcións correspondentes. 

 Respectar as normas de convivencia da escola. 

 Vixiar que se cumpran as normas de uso do instrumental da Escola de 

Música, así como das instalacións e da súa hixiene do local, no espazo e 

tempo no que se realiza a súa labor docente.  

Dereitos dos pais e nais do alumnado 

Os  pais e nais, ou titores legais no seu caso, así como os alumnos e alumnas maiores 

de idade ou emancipados, participan de todos os dereitos e deberes que afectan a 

calquera membro da comunidade educativa nas súas relacións coa escola, e a parte 

teñen os seguintes dereitos:  

- A ser informados a principio de cada curso do horario das diferentes materias, do 

calendario escolar, así como do titor/a do alumno/a.  

- Participar na vida e funcionamento da escola, conforme ao previsto nas leis; ser 

escoitados nas súas opinións, suxestións e reclamacións. 

- Recibir información e orientacións sobre a marcha escolar do seu fillo ou filla (o 

titorizado, no seu caso), da súa actitude e conduta, ou rendemento académico 

nos termos rexidos pola programación da Escola de Música.  

- Recibir as cualificacións de avaliación do seu fillo/a o remate de cada trimestre.  

- Recibir as notificacións oportunas das condutas prexudiciais do alumnos para o 

correcto funcionamento das clases.  

Deberes dos pais e nais do alumnado  

- Colaborar co equipo docente na educación do seu fillo/a. 

- Atender as pautas para o mellor desenvolvemento das materias e do proceso de 

aprendizaxe.  

- Acatar a normativa vixente, a programación, así como o presente regulamento.  

- Fomentar actitudes positivas nos nenos/as así como condutas correctas para a 

mellor convivencia na escola. 

 

4. CONVIVENCIA 

Incumprimento das normas de convivencia 

As correccións que se apliquen polo incumprimento das normas de convivencia deben 

ter un carácter educativo e recuperador, e garantir os dereitos do resto dos alumnos 

procurando a mellora da relación entre todos os membros da comunidade educativa da 

nosa escola.  

- Ningún alumno poderá ser privado do seu dereito á educación. 

- Non poderán imporse correccións contrarias á integridade física e á dignidade 

persoal.  

- Teranse en conta as circunstancias persoais, familiares e sociais do alumno, 

antes de aplicar as correccións.  

Condutas contrarias e prexudiciais para a convivencia 

Serán consideradas normas prexudiciais para a convivencia da escola as seguintes: 

- Os alumnos que ensucien as dependencias. 

- Os alumnos que fumen tanto no local de ensaios como en calquera outro punto 

do Centro Cultural de Xinzo.  

- O alumnado que se ausente no seu horario de clase, sen autorización.  

- Os alumnos que subtraian bens da Escola de Música.  

- As faltas reiteradas a clase, sen xustificar.  

- Actos que discriminen algún membro da comunidade educativa.  

Corrección das condutas prexudiciais para a convivencia 

Será de aplicación algunha das seguintes medidas correctoras:  

- Realización de tarefas dirixidas a reparar o dano causado ás instalacións ou ao 

material da propia escola ou dun compañeiro, así como o gasto que isto supoña.  

- Suspensión do dereito a participar nas actividades da escola.  

- Poderá realizar algún traballo que o profesor ou titor da Escola de Música lle 

implante como medida correctora.  

- Suspensión de asistencia á Escola de Música como máximo un mes. 

As correccións serán aplicadas ou polo profesorado co visto e prace da Xunta 

Directiva, ou pola propia Xunta Directiva. 

- Para as condutas prexudiciais por parte do profesorado serán aplicadas as 

correccións oportunas segundo o contrato laboral. 

 

5. SUXESTIÓNS E RECLAMACIÓNS 

Todo membro da comunidade educativa da Escola de Música de Xinzo ten dereito a 

calquera suxestión ou reclamación, sempre dende o respecto co obxectivo de que  a 

escola siga medrando e mellorando cuantitativamente e cualitativamente.  

 

6. ORGANIZACIÓN DAS ACTIVIDADES ACADÉMICAS 

 Programación inicial do curso 

No claustro inicial do curso o profesorado establecerá os criterios pedagóxicos sobre 

elaboración de horarios. 

O profesorado distribuirá o alumnado dependendo do seu nivel. 

 Cumprimento dos fins educativos 

Sendo o estudio  o deber básico do alumnado, o centro establecerá as pautas de 

actuación en aras de asegurar as condicións idóneas para o cumprimento destes fins, 

con especial atención á asistencia ás clases e actividades do centro, a puntualidade de 

todos e todas no  cumprimento dos horarios e a dispoñibilidade dos apoios precisos 

para o máximo aproveitamento escolar de cada alumno e alumna. 

 Labor titorial 

Cada profesor potenciará tódolos elementos que contribuían a integración escolar do 

alumnado, así como  a súa orientación vocacional e académica dirixida os estudos 

musicais de carácter profesional, mantendo os oportunos contactos coas familias. O 

titor dará a coñecer as familias a hora de atención prevista no seu horario. 

 Asistencia do alumnado 

- Os alumnos e alumnas aportarán os xustificantes das faltas o antes posible, 

e preferentemente con anterioridade.  

- O alumnado non poderá faltar máis de 5 veces en cada trimestre para ter 

dereito á avaliación continua. Tendo que realizar un exame de nivel ao final 

do trimestre da materia na que perda a avaliación.  

- Cada profesor ou profesora na súa hora de clase responsabilizase de 

comprobar a asistencia do alumnado, cumprimentando e firmando o rexistro 

de faltas correspondente. 

- Cando o grupo sexa atendido por un profesor/a substituto/a, éste exercerá 

as mesmas funcións co profesor titular.  

 Criterios de ordenación das actividades complementarias 

Semana ou xornadas especiais: Período onde se concentran actividades relacionadas 

coa cultura nas que se implica á comunidade educativa da escola.  

As semana culturais programaranse e presentaranse ao profesorado, preferentemente 

ao inicio do curso. 

Algunhas das semanas culturais que se poderán programar son: 

 Santa Icía (Novembro) 

 Nadal (Decembro) 

 Carnavais (Febreiro)  

Poderán existir algunhas mais dependendo do profesorado e do curso académico.  

Para levar a cabo estas semanas culturais teñen que estar de acordo o profesado, a 

Dirección e a Xunta Directiva.  

7. DIRECIÓN E CARGOS XESTORES 

Director da Escola 

- Realización do calendario escolar anual coa programación de todas as 

actividades que se sexan oportunas.  

- Dirixir todas as actividades que se realicen na Escola de Música. 

Xefe de estudios e/ou Secretaria/o 

- Coordinar as actividades de carácter académico, de orientación e as actividades 

de carácter complementarias de profesores e alumnos en relación coa 

programación anual. 

- Elaborará os horarios de alumnos e profesores. 

- Elaborará as notas de cada trimestre.  

Xunta Directiva 

- Establecer as directrices para a elaboración do proxecto educativo, aprobalo e 

avalialo. 

- Decidir sobre a admisión de alumnos. 

- Resolver os conflitos e impoñer as correccións.  

- Levarán a contabilidade da Escola de Música.  

- Vixiar e conservar o material instrumental da escola. 

Claustro de Profesores 

- É o órgano propio de participación dos profesores e ten a responsabilidade de 

planificar, coordinar e decidir sobre tódolos aspectos docentes.   

- Claustro de Profesores reunirase, como mínimo, unha vez ao trimestre e sempre 

que o convoque o Director.  

8. BANCO DE INSTRUMENTOS 

A Escola de Música de Xinzo cederá un instrumento a calquera alumno da escola por 

período dun ano. O instrumento no momento do préstamo deberá estar en perfectas 

condicións de uso e no momento da devolución deberá estar nas mesmas condicións.  

O instrumento terá un período máximo de préstamo de un ano pero pode ser renovable 

despois de ver nas condicións na que se encontra o instrumento.  

Toda reparación ou mantemento que necesite o instrumento no período de cesión 

correrá a cargo da persoa beneficiaria de dita cesión (canas, palletas, graxa, 

zapatillas,...).  

A finalidade da cesión dos instrumentos é única e exclusivamente para aprender a 

tocar o instrumento na Escola de Música ou para o seu uso na Banda de Música. O uso 

dun instrumento para actividades persoais fora das propias da Banda ou da Escola de 

Música, levará a anulación de dita cesión. 

A Xunta Directiva informará en todo momento dos instrumentos que están dispoñibles 

para ser cedidos.  

1. NORMAS BÁSICAS DE FUNCIONAMENTO 

En todo momento será norma de actuación fundamental o mutuo respecto entre todos 

os compoñentes da Banda de Música Xuvenil de Xinzo (BMXX), en coherencia cos 

principios que definen o ideario do nosa Asociación: 

 

- A participación de todos e todas na organización da BMXX.  

- O respecto á liberdade de conciencia, ideoloxías e demais liberdades e dereitos 

individuais e colectivos. 

- O dereito á intimidade no que respecta as crenzas; dereito á reserva de toda 

aquela información da que dispoña a Banda de Música  acerca de circunstancias 

persoais e familiares (sen prexuízo dos deberes de protección establecidos nas 

leis para a salvagarda de menores). 

- A non discriminación, marxinación ou segregación das persoas por ningunha 

causa persoal, social ou económica 

- Será de obrigado cumprimento os dereitos e deberes dos músicos. 

- Para pertencer a esta Banda haberá que facer unha proba de nivel que estará 

coordinada polo propio Director.  

- A contratación do Director será responsabilidade da Xunta Directiva, estando 

obrigada en todo caso a coñecer a opinión dos integrantes da BMXX 

previamente a que se proceda a súa contratación. 

 

2. DEREITOS E DEBERES DOS MÚSICOS 

Deberes: 

- Asistencia os ensaios, salvo causa xustificada. Aquel músico que non poida 

asistir ao ensaio terá que avisar ao Director. Haberá, como mínimo, un ensaio 

xeral á semana (preferentemente os venres) e os seccionáis correspondentes 

que  propoña o Director.  

- Máxima puntualidade no ensaio, recomendándose vir antes da hora prevista 

para o quecemento do seu instrumento. Se é imposible chegar á hora na que 

comeza o ensaio, haberá que avisar ao Director. 

- Asistencia ás actuacións da BMXX, podendo faltar sempre e cando haxa unha 

causa xustificada e tendo que avisar como mínimo con 10 días de adianto. 

- Facer un estudio das partituras que o Director propoña, e defender o seu papel 

sen dificultades, salvo puntuais complicacións técnicas. 

- Respecto polo nivel de coñecementos e destreza musical  de cada un dos 

músicos, xa que non é obrigatorio un ter nivel superior para pertencer a esta 

agrupación. 

- Puntualidade e bo comportamento nas actuación que realice a Banda de 

Música, xa que se está a representar a un colectivo en diferentes puntos da 

nosa xeografía. 

- Adquirir a uniformidade necesaria segundo a vestimenta oficial da Banda de 

Música. Sen o uniforme non se pode acudir a tocar a ningunha actuación, o cal 

tamén estará perfectamente limpo. A Xunta Directiva poderá doar algunha 

prenda do uniforme a cada músico, pero terá que ser devolta  polo propio 

músico (en aceptables condicións de coidado) se este deixa a Banda de Música.  

- Custodiar e coidar a súa carpeta de partituras e o seu atril. Se o músico perde o 

seu material terá que costear un novo. 

- Cargar e descargar nas actuacións. Ao comezo de cada ano, a Xunta Directiva 

publicará a composición dos grupos de carga, onde aparecerá asignado cada 

músico.  

Dereitos:  

- Recibir unha formación musical de calidade. 

- Ser informados polo Director ou Xunta Directiva das cuestións pertinentes sobre 

as actuacións.  

- Acceder ás instalacións da Escola de Música e facer uso das mesmas para o 

correcto desenvolvemento do seu proceso educativo.  

- Desenvolver a súa  actividade académica en condicións de seguridade e 

hixiene.  

- Ser informados durante os primeiros meses do ano dos posibles concertos de 

especial significación que se van realizar o longo do ano. 

- A estar titorizado/a por outro músico con maior experiencia durante, como 

mínimo, o primeiro ano dende a entrada na Banda de Música.  

- Cota reducida para seguir cursando os seus estudos na Escola de Música de 

Xinzo. 

 

3. DEREITOS E DEBERES DO DIRECTOR 

Os dereitos e os deberes do Director recolleranse nun documento específico asinado 

de mutuo acordo (Xunta Directiva - Director) que se terá que adxuntar ao seu contrato 

laboral. 

O Director en caso de ausencia, será substituído puntualmente polo Subdirector/a da 

Banda de Música Xuvenil de Xinzo, sempre que sexa posible. 

 

4. RÉXIME SANCIONDOR 

Cando non se respecten os dereitos ou os deberes dos músicos ou do Director, a 

Xunta Directiva adoptará as medidas que consideren máis axeitadas, sempre 

cumprindo coa lexislación vixente. 

CORAL “CANTARES DE XINZO” 

O seguinte documento expón unha serie de normas polas que se rexerá a Coral 

Cantares de Xinzo (de agora en diante, “Coral”), “sección” dentro da Asociación 

“Banda de Música Xuvenil de Xinzo” (BMXX). Estas indicacións serán acatadas por 

cada un dos seu membros, tendo o Director artístico (ou os membros encargados da 

súa xestión) potestade para tomar as medidas oportunas para que se fagan cumprir. 

 

1. NORMAS BÁSICAS DE FUNCIONAMENTO 

 

Admisión: 

1. Para poder entrar a formar parte da Coral, os membros deberán ser socios da 

Asociación BMXX e estar ao corrente nos pagos que lle sexan requiridos. 

2. Cada un dos membros deberán realizar un número mínimo de ensaios antes de 

poder participar nas actuacións. O número de ensaios será determinado polo 

Director, tendo en conta a esixencia do repertorio e o nivel individual da persoa. 

3. Para contribuír na mellora de nivel da Coral e evitar que a agrupación mingüe de 

nivel, o Director artístico poderá aprazar a admisión de novos membros ata que 

considere oportuno, prevalecendo sempre o interese xeral da sección.  

4. Co fin de coñecer aos novos membros e comprobar os coñecementos previos 

que teñen, realizarase unha pequena proba antes da primeira sesión de ensaio. 

Nesta proba comprobarase o seu rexistro vocal, así como o posible traballo de 

reforzo que poida ser necesario para que a persoa poida participar nos ensaios 

sen interferir no correcto desenvolvemento destes. En ningún caso estas probas 

serán excluíntes.  

5. Ante un desequilibro de voces dentro da coral, o Director e os membros 

encargados da súa xestión poderán ofertar ou desbotar a admisión de novos 

compoñentes. 

Ensaios: 

1. O traballo desta sección realizarase a través de sesións dunha hora á semana, 

podendo ser ampliado a dúas horas semanais se a agrupación supera os 24 

membros. Estas sesións poderán ser cambiadas de data e/ou hora sempre que 

exista unha causa xustificada, a saber: imposibilidade de asistir por parte do 

Director ou dun mínimo do 50% dos seus integrantes, realización da sesión de 



 
        

        
         BANDA DE MÚSICA XUVENIL DE XINZO 

 

 

 

Sinatura Secretaria    Sinatura Presidente 

 

  Centro Cultural de Xinzo |  36891 Ponteareas (Pontevedra)  | 986642096 – 638245382   |  bandaxuvenilxinzo@gmail.com 

 

ensaio por parte de algún Director invitado, participación con outras agrupacións, 

etc.  

2. O alumnado terá dereito a un mínimo de 1 hora de ensaio semanal, ou 4 horas 

mensuais no caso de cancelacións das sesións por causas xustificadas. No caso 

de coincidir a sesión de traballo cun día festivo non será recuperada, salvo que 

se manifeste a necesidade por motivos tales como concertos ou audicións.  

3. A asistencia aos ensaios será de carácter obrigatorio, sendo necesario a 

asistencia a un mínimo do 75% das sesións programadas. Esta medida garantirá 

a evolución na calidade da agrupación. Se a asistencia é menor, é autoridade 

soamente do Director permitir a participación nos actos previstos, podéndose 

solicitar a realización dunha proba de coñecemento do repertorio con 

anterioridade á realización dun concerto. Esta proba será notificada coa 

suficiente antelación para que poida ser preparada por parte do compoñente.    

4. A agrupación poderá realizar ensaios extraordinarios co fin de preparar 

concertos ou actuacións que estean planificados. Estas sesións serán 

notificadas coa suficiente antelación para que os seus membros poidan 

organizarse, e no caso de non poder asistir, avisar ao Director e/ou persoal 

responsable. Estas sesións extraordinarias poderán modificarse, aprazarse ou 

incluso cancelarse se non se acada un mínimo de asistentes.  

5. Co fin de ter un mellor rendemento das sesións de ensaio, o Director poderá 

realizar os cambios que considere necesarios, realizando ensaios “por voces” ou 

incluso sesións parciais cun grupo de compoñentes.  

6. O traballo e esforzo individual é a base para a consecución dos obxectivos que 

se poñan en marcha, polo que se se observa que calquera dos membros non 

chega a dominar o repertorio, poderáselle solicitar a realización dalgún ensaio 

de reforzo. 

7. Calquera das medidas adoptadas polo Director ou o equipo directivo deberá ser 

aceptada por todos os seus membros.  

8. Os membros teñen dereito a propor ideas para por en marcha coa Coral, 

incluíndo repertorio, actuacións ou calquera outra actividade na que se involucre 

aos seus membros. 

9. O Director ofrecerá, na medida do posible, os recursos necesarios para que o 

alumnado poida traballar o repertorio. Isto inclúe: copias, textos, gravacións, etc.        

Penalización ou expulsión: 

1. Calquera compoñente que non asista a un mínimo do 75% dos actos que realice 

a Coral de forma anual, poderá ser penalizado co impedimento a participar 

nalgunha das súas actividades, contemplando calquera acto musical ou social 

que se realice. Esta norma non será posta en práctica sempre e cando as faltas 

sexan xustificables ou de forza maior.  

2. Considerarase falta leve as faltas sen xustificar aos ensaios. Estas faltas 

incorrerán nun aviso verbal por parte do Director ou dos membros encargados 

da xestión da Coral. Esta norma é necesaria para a planificación e o traballo en 

grupo, bases para un produtivo traballo de grupo.  

3. As faltas de puntualidade reiteradas serán consideradas falta leve, polo que se 

avisará verbalmente e solicitarase a modificación deste patrón de conduta.  

4. O impedimento dun correcto desenvolvemento das actividades da Coral por 

parte dalgún dos compoñentes poderá ser motivo de penalización, a saber: os 

primeiros avisos terán un carácter verbal; ante a reiteración destes feitos, o 

Director porá os feitos en coñecemento da Xunta Directiva, a cal tomará a 

decisión mais axeitada para a agrupación. En caso de considerar inadmisible o 

comportamento dalgún dos compoñentes, a directiva e o Director (en votación e 

por maioría) poderán expulsar temporal ou definitivamente a dita persoa da 

sección. 

5. As faltas de respecto a calquera dos membros da asociación “BMXX” poderá ser 

motivo de penalización ou expulsión por parte da Xunta Directiva, sendo estes 

decisión inapelable. 

Outros: 

1. A agrupación comprométese a ofrecer o material necesario para a posta en 

escena, isto é: vestimenta específica, partituras e carpeta coa imaxe corporativa 

da agrupación. No caso de perda ou mal coidado do material será o compoñente 

o que se faga cargo dos gastos que isto poida ocasionar.   

2. O Director en caso de ausencia, e sempre que non poda cambiar a clase, será 

substituído puntualmente polo Director ou subdirector/a da Banda de Música 

Xuvenil de Xinzo, sempre que sexa posible. 

DILIXENCIA 

Dilixencia para facer constar que o presente regulamento de réxime interno queda 

redactado conforme o aprobado na Asemblea Xeral Extraordinaria celebrada o día 10 

de marzo de 2018 coas maiorías previstas nos estatutos da asociación.  

A Secretaria. 

 

 

 

Xinzo (Ponteareas), a 10 de marzo de 2018 

 


